
ANNOTATSIYA 

Ushbu tadqiqotda Inula L. turkumi vakillarining gulchang morfologiyasiga oid xorijiy ilmiy 

adabiyotlarning keng ko‘lamli tahlili amalga oshirilgan. Tahlillar shuni ko‘rsatdiki, gulchang 

donachalarining morfologik xususiyatlari o‘simliklarni sistematik jihatdan o‘zaro bir biridan 

farqlanishi muhim ahamiyatga ega. Turkum vakillarining gulchangi yorug‘lik mikroskopik (LM) 

hamda skaner elektron mikroskop (SEM) usullari orqali o‘rganilib ularning o‘rtasidagi muhim belgi 

hususiyatlari turlararo farqlanishi aniqlangan. 

Tadqiqotlar tahlillari natijasida ekzin, tikanchalarning uzunligi va joylashishi, shuningdek 

apertura tuzilishi Inula turlarini differentsiatsiya qilishda muhim palinomorfologik belgi ekanligi 

ilmiy asoslangan. SEM tahlillari gulchang mikromorfologiyasini yuqori aniqlikda baholash imkonini 

berib, turlar o‘rtasidagi filogenetik va taksonomik munosabatlarni aniqlashda muhim ahamiyat kasb 

etishi qayd etilgan. 

Kalit so‘zi: Inula L., gulchang morfologiyasi, apertura, ekzina, tikanchalar, trikolporat 

 

Dunyo bo‘yicha gulchang morfologiyasini o‘rganish hozirgi kunning muhim muammolaridan 

biri hisoblanib, o‘simliklarni sistematik birliklarga ajratish, paleobotanika va evolyutsion 

biologiyaning muhim yo‘nalishlaridan biri hisoblanadi. O‘simliklarning gulchang morfologiyasini 

o‘rganish taksonomik belgilarini turlarn o‘zaro qarindoshligini va turlarni aniqlashda muhim 

ahamiyatga ega. 

Ayniqsa gulchang donachalarining tuzilishi a’ertura tipi, ekzina qavati, tikanchalarning 

joylashishi o‘simliklarni sistematik birliklarga ajratishda muhim morfologik belgi hisoblanadi. 

Palinologik tadqiqotlar nafaqat hozirgi kunda florani o‘rganishda, balki paleobotanik o‘simlik 

qo‘plamini qayta tiklashda ham muhim ahamiyat ega. 

Asteraceae oilasiga 1712 turkumga mansub 24 000 dan ziyod turni o‘z ichiga olib, yer yuzining 

deyarli barcha mintaqalarda keng tarqalgan. Ushbu oila vakillari orasida dorivor, efirmoyli va 

dekorativ ahamiyatga ega bo‘lgan turlar soni ko‘p. 

Hozirgi vaqtda ushbu oila vakillarining gulchanglari morfologiyasini yorug‘lik mikroskopida 

(LM) va elektron mikroskop (SEM) yordamida o‘rganish orqali gulchang morfologiyasi turlar, 

turkumlar va oilalar o‘rtasidagi taksonomik munosabatlarni aniqlashda muhim belgi sifatida xizmat 

qiladi. 

Ushbu oila vakillarining gulchanglarini o‘rganish bir qancha olimlar tomonidan tadqiq etib 

kelinmoqda [1;2;3;4;5;6]. 

Bizga ma’lumki guldagi changchilar androtseyda hosil bo‘ladi. Ularning soni bittadan bir necha 

yuztagacha bo‘ladi. Asosan changlanish shamol, hashoratlar va o‘z-o‘zidan changlanadi. 

CHangdonlar odatda quruq va iliq ob-havoda ochiladi. Gulchang tahlillarda chang donalarining juda 

katta miqdorda hosil bo‘lishi va ularning nisbatan bir tekis tarqalishiga asoslanadi. 

Bizga ma`lumki shamol orqali changlanuvchi o‘simliklar juda katta miqdorda chang hosil qiladi 

va uni havoga chiqarib, atrof-muhit bo‘ylab “chang yomg‘iri” sifatida tarqatadi. Bu changning juda 
kichik qismigina gul ustunchasiga tushadi, asosiy qismi esa botqoqliklar va ko‘llarga tushush 

natijasida nobud bo‘ladi. 

XX asrda gulchang morfologiyasi o‘simlik sistematikasida muhim belgi sifatida qo‘llanilishi 

ilmiy jihatdan asoslab berilgan. Wodehouse (1935) Asteraceae oilasi uchun xos bo‘lgan exinat ekzina 

tipini tavsiflab, tikanchalarning morfologiyasi tur va turkum darajasida farqlanishini ilmiy asoslagan 

[7]. 

Erdtman (1952) tomonidan ishlab chiqilgan atsetoliz usuli gulchang devorining qatlamlarini 

(ekzina va intin) aniq farqlash imkonini berdi. U mazkur oila vakillarida trikolporat apertura 

evolyutsion jihatdan barqaror belgi ekanligini ta`kidlagan. 

Asteraceae vakillarida gulchang donalari asosan radial simmetriyali, uch aperturli (3-aperturate), 

ko‘p hollarda trikolporat tipda bo‘lib, bu belgi oila darajasida morfologik ahamiyat kasb etadi. Ekzina 

tuzilishi esa oilaning yana bir muhim morfologik belgisi sifatida qayd etilgan. Ayniqsa, gulchang 

diametri (o‘rtacha 30–60 μm), P/E nisbati va spinulalar morfometriyasi turlar orasidagi 

munosabatlarni aniqlashda muhim belgi sifatida qayd etilgan [8]. 

Skvarla va boshqalar tomonidan (1977) SEM asosida tikanchalar strukturasini tahlil qilgan [9]. 

Stix (1972) tomonidan esa Yevropa florasidagi mazkur oila vakillarining gulchang morfologiyani 

o‘rgangan. [10] 

1980-yillarda Inula turlarining gulchang morfologiyasida morfometrik ko‘rsatkichlar bo‘yicha 

tadqiqotlar amalga oshirila boshladi. SHunga ko‘ra, Moore, Webb & Collinson (1986) tomonidan 

tayyorlangan palinologik qo‘llanmada I. helenium va I. britannica kabi turlar uchun gulchang 

o‘lchamlari va umumiy shakli keltirilgan. Bu ma`lumotlar Inula turlari o‘rtasida ma`lum darajada 

farqlar mavjudligini ko‘rsatgan [11] 

1990-yilda (SEM) yordamida ekzina qavati va tikanchalarning morfologiyasi aniq tahlil qilindi. 

Blackmore et al. (1996) ishlarida Asteraceae oilasida ekzina qavatining taksonomik ahamiyati asoslab 

berildi, bu yondashuv Inula turlariga nisbatan ham qo‘llanildi [12]. 

Ushbu davrda Inula turlarining gulchang morfologiyasi taksonomik tahlillarda yordamchi belgi 

sifatida keng qo‘llanila boshladi. Punt et al. (2007) tomonidan tayyorlangan palinologik terminlarga 

asoslangan manbaada Inula turlarining ekzina va intina tuzilishi, apertura tipi, tikanchalari (spine) va 

o‘lchamlari keltirilgan [13]. 

Dósa (2014) tomonidan Yevropa va Vengriya florasida uchraydigan Inula turlarining gulchang 
morfologiyasi SEM asosida o‘rganilgan. Olib borilgan tadqiqotlarda ko‘ra I. spiraeifolia va I. hirta, 

shuningdek I. britannica, I. salicina, I. helenium turlari o‘rtasidagi o‘zaro farqlar keltirib o‘tilgan. 

Unga ko‘ra, Inula helenium turida echinate ornamentatsiya yaxshi rivojlangan bo‘lib, tikanchalar 

nisbatan yirik ekanligi qayd etilgan. Inula britannica turida esa microechinate-perforate ustunlik 

qilgan. Inula salicina va Inula hirta turlarida tikanchalar zichligi aniqlangan [14].  

Turkiyada florasida tarqalgan Inula turlarini Karlıoğlu Kılıç va boshq (2021) tomonidan LM va 
SEM yordamida o‘rganilgan. SHunga ko‘ra ushbu turkum vakillariining gulchang donachalari 

prolate-spheroidal shaklda bo‘lib, faqat Inula discoidea turida morfologik jihatdan o‘zgarishlar 

kuzatilgan bo‘lsa Inula macrocephala va Inula helenium subsp., Inula orgyalis turlarida yirik 

(echinate ornamentation). Inula fragilis turida esa gulchang o‘lchami nisbatan kichikligi va perforate 

skul’pturaning kuchli rivojlanganligi aniqlangan [15]. 

Tianmeng Qu va boshqalar (2025) tomonidan olib borgan tadqiqotlariga ko‘ra echinate 

skul’pturasi Inula japonica turida ustunlik kilgan bo‘lsa, Inula britannica turida microechinate-

perforate ustunligi qayd etilgan. Dittrichia graveolens va Pulicaria vulgaris turlari esa spne density 

hamda aperture xususiyatlari bilan boshqa turlardan keskin farqlar mavjudligi isbotlangan [16]. 

Misr florasida Osman AK (2006) tomonidan Inula viscosa turida echinate-perforate skul’ptura 

va yirik tikanchalar kuzatilgan bo‘lsa, Inula crithmoides turida microechinate belgilar hamda zich 

spine arrangement aniqlangan. Pulicaria va Dittrichia turlarida esa aperture va exine 

mikroskul’pturasida sezilarli farqlar mavjudligi qayd etilgan. [17]. 

Xulosa qilib aytganda, ushbu tadqiqotlar asosida O‘zbekiston florasida tarqalgan Inula L. turkum 

turlarini gulchang morfologiyasini o‘rganish orqali turlarni aniqlash hamda filogenetik 

munosabatlarni baholashda muhim morfologik belgi ekanligini ko‘rsatdi. SHularni inobatga olgan 

holda mamlakatimiz florasida tarqalgan Inula turkum turlarining gulchanglari morfologiyasini 

chuqurrroq o‘rganish va har tomonlama tadqiq etish bo‘yicha chuqur ilmiy izlanishlar amalga 

oshirish va keng ko‘lamli izlanishlar olib boorish zarur hisoblanadi. 

